
GOUVÈNÈ CUOMO VIZITE LAGUARDIA AIRPORT POU WÈ PWOGRÈ KI FÈT NAN NOUVO PWOJÈ 

ENFRASTRIKTI POU BAY PWOTEKSYON GWO MOVE TAN 

 

Jodi a, Gouvènè Andrew M. Cuomo te vizite LaGuardia Airport nan Queens pou wè pwogrè ki fèt nan 

konstwiksyon nouvo Sou-Estasyon Pwent Lès, yon pwojè enfrastrikti kle ki pral ede ayewopò fè 

antretyen nan enèji elektrik pandan move tan ak inondasyon. Gouvènè Cuomo te vizite chantye a avèk 

Sekretè Lojman ak Devlopman Iben Etazini, Shaun Donovan, Direktè Egzekitif Port Authority of New York 

and New Jersey, Patrick Foye, Direktè Pwovizwa Port Authority Aviation, Tom Bosco, ak lòt ofisyèl 

federal ak ofisyèl leta nan yon vizit pou wè pwojè rezistans nan New York apre Sipè-Ouragan Sandy. 

 

Apeprè 334.000 pasaje te afekte avèk anilasyon vòl ak fèmti LaGuardia Airport pandan Sipè-Ouragan 

Sandy, sa ki te lakòz yon pèt $54 milyon dola nan yon jou nan aktivite ekonomik ki te pèdi. Nouvo Sou-

Estasyon twa etaj la – yon pwojè $106,9 dola – pral fè gwo amelyorasyon nan mwayen elektrik nan 

ayewopò a epi li pral separe sou yon distans plis pase 150 pye avèk Flushing Bay pase sou-estasyon l ap 

ranplase kounye a.  Onn tanpèt nan Flushing Bay te inonde ayewopò a avèk 100 milyon galon dlo 

pandan Sandy. 

 

Gouvènè Cuomo di konsa, “Inondasyon LaGuardia Airport pandan Sipè-Ouragan Sandy te reprezante 

gravite ouragan an ak fason enfrastrikti nou genyen yo senpleman pa t prepare pou nouvo reyalite move 

tan an. Apre ouragan an, leta ak Port Authority of New York and New Jersey te fè aksyon imedyat pou 

ranfòse ayewopò a kont fiti inondasyon, epi nouvo Sou-Estasyon Pwent Lès la pral ede LaGuardia 

konsève kouran li pandan inondasyon yo oswa gwo ouragan yo. Pwojè sa a se sèlman youn nan anpil 

gwo pwojè leta ap fè non sèlman pou rekonstwi, men tou pou rekonstwi yon fason ki pi entèlijan ak pi 

solid yon fason pou New York kapab pi rezistan lè gen move tan.” 

 

Direktè Egzekitif Port Authority, Pat Foye, di konsa, “Port Authority of New York and New Jersey pran 

angajman pou asire enfrastrikti transpò enpòtan rejyon an prepare pou reziste nan fiti gwo ouragan yo. 

Anba kalite dirijan Gouvènè Cuomo, nou fè chanjman kle nan modèl nan Sou-Estasyon Pwent Lès ki 

mete ekipman elektrik enpòtan anwo elevasyon revize pou inondasyon sou 100 tan. Sa pral asire faktè 

ekonomik enpòtan sa a louvri epi opere san pèdi tan sizoka gen yon lòt gwo ouragan.” 

 



Haitian Creole 

Pou wè foto nan Sipè-Ouragan Sandy, klike la a.  

 

Pou wè yon entèpretasyon Sou-Estasyon Elektrik Pwent Lès la, klike la a.  

 

Pwojè Sou-Estasyon Elektrik Pwent Lès se pati yon pwogram jeneral pou rebati enfrastrikti ki domaje 

nan Sipò-Ouragan Sandy epi pou konsevwa ak konstwi nouvo enfrastrikti pou satisfè demann yo 

pidevan. Apre Sandy, yon evalyasyon apwofondi modèl la te lakòz chanjman siplemantè nan 

konstwiksyon Sou-Estasyon Pwent Lès la, tankou elevasyon enfrastrikti elektrik enpòtan a plis pase 15 

pye anwo nivo lanmè a. Sa pral asire yo mete ekipman enpòtan nan nivo elevasyon an anwo nivo tè a ak 

anwo plèn inondab yo sou 100 ane. 

 

Envestisman $106,9 milyon dola sa a pou ranplase Sou-Estasyon Elektrik Santral pral asire kontinwite 

operasyonèl lè gen inondasyon pidevan. Sa ki deja ap tribiche nan kapasite operasyon 12 megawat li, 

sou-estasyon ki la deja a pa bati pou reziste nan menas fiti ouragan oswa fiti vag chalè epi li nan yon zòn 

ayewopò ki frajil pou inondasyon. 

 

Pwojè Sou-Estasyon Pwent Lès la pral kreye gwo avantaj ekonomik pou rejyon an. Yo estime enpak 

ekonomik total pwojè a pral ajoute 330 djòb chak ane ak prèske $139 milyon dola nan aktivite ekonomik 

sou dire pwojè a. 

 

Port Authority deziyen epi ap egzamine plizyè lòt pwojè diminisyon dega ak rezistans alontèm nan 

LaGuardia Airport tankou konstwiksyon yon miray pwoteksyon kont inondasyon toutotou West Field 

Lighting Vault, enstalasyon bèm baryè toutotou Sou-Estasyon Pwent Lès la, konstwiksyon drenaj an 

gravite pou retire dlo inondasyon nan teren avyasyon an, ak ranplasman dèlko ki la deja yo avèk dèlko ki 

pi gwo ak pi efikas. LaGuardia Airport has te fè reparasyon enpòtan tou nan Instrument Landing Piers, ki 

sipòte oryantasyon presizyon nan yon aterisaj avyon sou yon pis avyasyon. 

